
1 LEHIAKETAREN XEDEA 
Ezaugarri Teknikoen Agiri honen (aurrerantzean ETA) helburua da biohondakinaren 
tratamendua egiteko zerbitzua emateko jarduerak teknikoki deskribatzea. 
 

2  IRISMENA 
Lizitazio honen irismena da biohondakinaren kudeaketa azken helmugan; bai prozesu 
aerobikoen bitartez (konpostatzea) bai prozesu anaerobikoen bitartez 
(biometanizazioa).  
 

3 MATERIALA ETA KALITATEA. 

Zatiki organikoaren gaikako bilketaren bitartez lortzen den biohondakina izango da 
tratatu beharreko materiala. Gaur egun, biohondakin hori hiru iturritatik eskuratzen da:  

‐ etxeetan eta dendetan egiten den atez ateko gaikako bilketaren bitartez, 

‐  sortzaile handietan egiten den atez ateko gaikako bilketaren bitartez, eta  

‐ kalean 5. edukiontziaren egiten den gaikako bilketaren bitartez.  

Hondakinen Kontsortzioko Araudian iturri horietarako zehaztutako kalitate-irizpidearen 
arabera, gaikako bilketaren bitartez biltzen den zatiki organikoak ezin du ehuneko bost 
( % 5) baino desegoki gehiago eduki. 

 

4 DESKARGAK EGITEKO ORDUTEGIA  

GHKtik datorren biohondakina helmugako plantan jaso eta prozesatu ahal izango 
da astelehenetik larunbatera, goizeko 8:00ak eta iluntzeko 20:00ak bitarte, gutxi 
gorabehera, jaiegunetan barne. Igandetan, biohondakina jasotzeko ordutegia 8:00 
eta 14:00 bitarte izango da. Hilean behin, GHK-k deskarga egun eta ordutegien 
plangintza bat entregatuko du, baina edonola ere, GHK-k plangintza hori aldatu 
ahal izango du, baldin eta zerbitzuaren esleipendunari hiru egun lehenago 
jakinarazten badio. 

 

5 BIOHONDAKINAREN KUDEAKETA. 

Bildutako biohondakinaren kalitatea oso handia denez, kontratu honetako xede den 
tratamenduan kalitatea asko zainduko da, bere helburua kalitate handiko konposta 
lortzea baita, nekazaritza ekologikoan zein nekazaritza arruntean, lorezaintzan eta 
ongarri zein substratu organikoen fabrikazioan erabiltzeko (Ikus biohondakinaren 
ezaugarriei buruzko I. eta II. eranskinak). 

5.1 HELMUGAN MATERIALA JASOTZEA 

 
Garraioa GHK-k egingo du. Helmugako plantara iristen denean, kamioia bi aldiz pisatu 
beharko da: behin zamatuta iristen denean, eta beste behin deskarga egin ondoren. 

GHK-k bidalitako tona-kopurua kalkulatzeko, bi pisaldien arteko aldea hartuko da 
kontuan. Baskulan pisaldiaren ticket bikoitza emango da: lehenengo ticketa 
garraiolariak sinatuko du, eta esleipendunaren plantan gordekoa da, era horretan, 
hilabete amaieran, fakturatu beharreko tona-kopurua justifikatzeko; bigarren ticketa 
garraiolariari emango zaio, hark GHKn entregatu dezan. 
 
Biohondakina eta garraioan zehar metatutako lixibiatua jaso beharko ditu helmugako 
plantak.   
 
Esleipendunaren tratamendu-instalazioetan deskarga egin bezain laster, biohondakina 
prozesatzeari ekingo zaio. 
 
Deskarga egin ondoren, lehenbiziko ikus-kontrol bat egingo da, biohondakinarekin 
nahastuta egon daitezkeen desegokiak antzemateko. % 5 baino desegoki gehiago 
daudela antzemango balitz, GHK-k izendatutako pertsonari jakinarazi beharko zaio 
egoera, eta honek IV. Eranskinaren araberako txosten bat bidaliko du. 
 
Desegokien kopurua kuantifikatzeko, deskarga guztiaren argazkiak aterako dira, 
desegokiak pilatzen diren eremuan zehaztasun handiagoko argazkiak ateraz. Pala 
kargatzailea erabiliz, desegokiak bereiziko dira (betiere baliabide mekanikoekin, inoiz 
ez eskuz), eta baskulan pisatuko dira. Jarraian, aurreko paragrafoan aipatutako bi 
ticketak igorriko dira, aipatu berri den txostenari atxikiko direnak.  Pisaldiaren 
egiaztapena egin ondoren, bi aukera daude (Transferentzia Zerbitzu Publikoaren eta 
Hiri Hondakinen Tratamendurako Gipuzkoako Hondakin Kontsortzioaren Kudeaketa 
Araudia): 
 

‐ Desegoki-maila % 5a baino handiagoa bada (deskarga osoarekiko): 
kasu  horretan, esleipenduna ez dago behartuta kontratu honen barne 
biohondakin horri tratamendua ematera.  GHK-k erabakiko du zer egin 
material horrekin, horren ondorioz sor daitezkeen gastuak bere gain 
hartuz. Kasu horretan, esleipendunari ez zaio dirurik ordainduko 
tratamendu edo kudeaketa kontzeptupean. 

‐ Desegoki-maila ez bada % 5 baino handiagoa: esleipendunak zati 
garbia bakarrik tratatu beharko du biohondakin gisa, eta bere kontu 
kudeatu beharko du desegokien errefusa. 

  

5.2 BIOHONDAKINAREN BALORIZAZIOA 

Biohondakina balorizatzeko moduari dagokionez, digestio anaerobikoa eta hartzidura 
aerobikoa onartuko dira.  

 
Konpostatze zuzenaren eta biometanizazio + konpostatzearen kasuan, prozesua 
amaitutzat emango da, materialak ontze-maila egokia lortu ondoren, hura bahetzen 
denean (gutxienez Rotegrade IV, Solvita 7 edo antzekoa). Salbuespen gisa, hala 
justifikatuta dagoenean soilik, materiala ontze-maila apalagoan dagoenean bahetu ahal 
izango da, material freskoagoa erabiltzea gomendatzen den kasuetarako.  
 
Kontratistaren betebeharra izango da kalitate-kontrolerako sistema bat aplikatuta 
edukitzea, era horretan, prozesu osoan zehar, trazabilitatea bermatzeko.  

Tratamendua egin ondoren lortzen den konposta erabat higienizatuta egon behar da, 
eta beraz, maila mikrobiologikoan dagokion legediak xedatutakoa bete beharko du, 
824/2005 Errege Dekretua, 1774/2002 CE, 1069/2009 CE zuzentarauak). Horretarako, 
GHK-k emandako materialak osatzen duen lote osoan dagozkion saiakera 
mikrobiologikoak egin beharko ditu kontratistak. 
 

Kontratistaren betebeharra izango da konpostatze-prozesua baldintza ezin hobeetan 
egiten dela bermatzeko material egituratzailea ematea. 

5.2.1  DIGESTIO ANAEROBIKOA  

 
Deskarga egin bezain laster, esleipendunak beharrezko egokitze-tratamendua emango 
dio materialari, eta jarraian, materiala jasotzeko tangan isuriko du. Deskargatutako 
materialari, baita baterako digestioaren Pulpa osatzen duten gainerako materialei ere, 
plantako tratamendu-prozesu bat emango zaie, eta prozesu horretan, derrigorrez bete 
beharko da Sandach araudia.  
 

Digestio anaerobikoaren kasuan, baterako digestioan parte hartzen duten material 
ezberdinen kalitatea hartu beharko da kontuan. Beraz, digestio anaerobikoan parte 
hartzen duten materialek izan ditzaketen metal astunei dagokienez, ezingo da diluzio-
efekturik egin. Horren ordez, material bakoitzak metal astunen maila egokia 
errespetatu beharko du, baterako digestioan parte hartzen duten gainerako 
materialekin nahastu baino lehen.  

 

Aldez aurretik hondakin-mota ezberdinak nahasten diren digestio anaerobiko bat 
egiten bada, baterako digestioan parte hartzen duten materialen Pulpean ageri diren 
materialak GHK-k emandakoen antzekoak badira, edo kalitate egonkor eta 
egiaztatudun materialen antzekoak (ganadu minda edo gorozkiak) bakarrik badira 
baloratuko da trazabilitatea (gaikako bilketa bitartez bildutako hiri hondakinen zatiki 
organikoa, < % 5eko desegoki-mailarekin). 

 

Baterako digestioa egiteko, aipatutakoak ez diren bestelako hondakinak erabiltzen 
badira, metal astunen edukiagatik edo bestelako osagai txarrengatik arriskutsuagoak 
izan daitezkeenak, eta beraz, lortzen den konpostaren kalitatea gutxitu badaiteke; 
esleipendunak zinpeko aitorpen bat aurkeztuko du, bertan hau adieraziz: data jakin 
batetik aurrera, arrisku handiagoa sor dezaketen materialak pulpean gehitzeari utziko 
zaiola, eta instalazioko elementu guztien erabateko garbiketa egingo dela,  
homologazio-prozesuan azpiegitura hori onartua izan dadin. Kontratazioaren bigarren 
fasea baino lehen bete beharko da baldintza hori, eta GHK-k biohondakina 
tratamendurako bidaltzen duen epe osoan zehar mantendu beharko da konpromisoa. 

 

Digestatoaren zatiki solidoa amaitzea derrigorrezkoa da, era horretan, aurrerago, 
hartzidura aerobikoaren bitartez, materia organikoaren egonkortze biologikoa amai 
dadin. Tratamendu bikoitz horren bitartez (biometanizazioa + konpostatzea), hondakin 
organikoaren balorizazio materiala eta energia-balorizazioa egitea lortzen da. Ez dira 

onartuko biometanizazio-prozesu hutsak bakarrik aurkezten dituzten eskaintzak; hau 
da, ondorengo tratamendu aerobikorik gabeko eskaintzak. 

5.2.2 HARTZIDURA AEROBIKOA EDO KONPOSTATZEA:  

 
GHK-k emandako materiala plantara iritsi bezain laster, esleipendunak horri 
tratamendua eman beharko dio: material egituratzaile nahikoarekin nahastu beharko 
du, era horretan, nahasketaren hezetasun-maila ona, aireztapen-baldintza egokiak eta 
nahasketaren C/N oreka lortzeko.   
 
Jarraian, esleipendunak baldintza egokiak mantendu beharko ditu, produktuaren 
usteltze eta ontze-faseak behar bezala garatu eta kalitate handiko konposta lortzeko. 
Horretarako, eskuragarri dagoen teknologia erabiliko du (meta edo piletan irauli, 
aireztatze behartua eta abar). 

5.3 ATERATZEN DEN KONPOSTAREN BALORIZAZIOA 

Esleipendunak eskaintzan zehaztutako "Prozesu Epea" amaitu ondoren, 
biohondakinaren Balorizazio Ziurtagiria, GHK-k bidalitakoa, igortzeko gai izan beharko 
da esleipenduna. V. eranskinean ziurtagiri horren eredu bat ageri da. 
 
Materiala balorizatzen dela, eta esleipendunak eskaintzan zehaztutako "Prozesu Epea" 
betetzen dela bermatzeko, epe hori amaitu ondoren, GHK-k Administrazio Klausula 
Zehatzen Agiriko 21.2 klausulan xedatutakoa eskatu ahal izango dio esleipendunari. 
 
Kontratistaren obligazioa izango da beharrezko ontze-saiakerak egitea (Solvita, 
Rottegrade eta abar), baita lortutako konpost-lote osoaren higienizazioa ziurtatzeko 
beharrezko saiakerak egitea ere. Halaber, GHKtik eskatzen diren saiakerak egin 
beharko ditu esleipendunak, besteak beste, metal astunen saiakerak, NPK saiakera 
eta abar. 
 
GHK-k konpostaren zati batekiko interesa adieraziko balu, enpresa esleipendunak 
ontziratu gabe zamatu beharko du konposta, big-bag delakoetan edo zakuetan 
banatuta (eskaintzan zehaztutako moduaren arabera), GHK-k zehaztutako 
garraiobidean. 
 
Ezaugarri teknikoen agiri honetako III. ERANSKINEAN zehaztutako guztia bete 
beharko du kontratatzaileak. 

6 MEMORIA TEKNIKOA 
Lizitatzaileek aurkeztu beharreko memoriak teknikoak atal honetan zehaztutako edukia 
izan beharko du gutxienez, era horretan, kontratu hau arautzen duten Administrazio 
Klausula Zehatzen Agirian eta Baldintza Teknikoen Agirian zehaztutako xedapenak 
betetzen direla bermatzeko, eta era horretan, aurkezten diren eskaintzak hobeto 
justifikatu eta haien egokitasuna hobeto azaltzeko.  
 
Informazioa aurkezteko orduan, jarraian ageri den egitura jarraitu beharko da 
derrigorrez. 

6.1 PLANTAREN DESKRIBAPENA  

Plantan egiten den prozesu osoaren deskribapen orokorra egingo da, honako datuak 
zehaztuz:  

‐ materialaren harrera; baskula, sarrerako kontrola 
‐ materialaren deskarga eta materialaren prozesatzea 
‐ biohondakinaren kudeaketa (digestio anaerobikoa eta konpostatzea) 
‐ ontze eta bahetze-prozesua  
‐ Lizitatzaileak aplikatutako metodologia, trazagarritasunaren kontrolerako  
‐  sorta baten osaketa zehaztuko da, hau da, GHK-k emandako biohondakinaren 

zein kopuru egongo den sorta bakoitzean. 
‐ bestelakoak. 

 
Trazagarritasun gisa ulertzen da "produktu ongarri baten ekoizpen, eraldaketa eta 
banaketa-faseetan zehar, haren arrastoa aurkitu eta jarraitzean, horretarako 
ekoizpenetik hasi eta merkaturatu arteko prozesuan zehar jarraipena egiteko 
prozedura-sistema erabiliz"; eta sorta gisa ulertzen da "planta egile edo ontziratzailean 
bertan fabrikatutako ekoizpen-unitatea, lehengai eta ekoizpen-parametro berdinak 
erabiliz, eta merkaturatzean, ezaugarri berdinak direla-eta, argi identifikatu 
daitekeena". 

6.2. TRATAMENDU PROZESUAREN KONTROLA  

Memoria baten bitartez, digestio anaerobikoan zein konpostatzean zehar betetzen den 
prozesua azalduko da, era horretan, prozesuaren kalitatea bermatzeko.  
 
Prozesua kontrolatzeko orduan, plantan erabiltzen den metodologia zehaztuko da: 
 
6.2.1.- Biometanizazioa: 
- Baterako digestioan parte hartzen duten material-motak (ezaugarriak) 
- Materialei egiten zaien prestakuntza-prozesua, horiek digestorera sartu baino lehen. 
Higienizazio prozesua xehetasun osoz azaldu beharko da (nola xehatu eta 
homogeneizatzen diren materialak, eta prozesu horren tenperatura eta iraupena zein 
den). 
- Materialak zenbat denboran zehar dauden digestorean. 
- Lortutako digestio-produktuari ematen zaion tratamendua 
 
6.2.2.- Konpostatzea: 
 
Konpostatze-prozesuaren deskribapena egiteko, bai biohondakin freskoa bai aurretiko 
prozesu anaerobiko baten bitartez lortutako digestio-produktua oinarritzat hartuta, 
parametro hauek azaldu beharko dira: 
 

‐ Biohondakina nola jasotzen den xehatu. 
‐ Prozesura gehitzen den material egituratzaile mota; ezaugarriak (Hu,MO,C/N, 

eroankortasuna, pH) 
‐ Erabili beharreko material egituratzailearen kopurua, pisuan edo bolumenean 

adierazita (“egituratzaile t / biohondakin t edo egituratzaile m3/ biohondakin m3) 
‐ Zein maiztasunarekin iraultzen den materiala, edo zenbat aste igarotzen dituen 

tunel edo zulo aireztatuetan. 

‐ Zein maiztasunarekin neurtzen den tenperatura eta oxigenoa; eta zein sistema 
erabiltzen den parametro horiek kontrolatu eta egiaztatzeko (automatikoa eta 
etengabea, eskuzkoa, eta abar). 

‐ Lortu beharreko gutxieneko tenperatura, eta prozesuak behar duen gutxieneko 
denbora, materiala behar bezala higienizatzen dela bermatzeko. 

‐ Prozesuko fase bakoitzaren epea (hartzidura eta ontzea), astetan 
‐  prozesu-fluxuaren epea  

 
Bi kasutan, prozesuaren fluxuaren diagrama bat zehaztuko da. Bertan, eskaintzaileak 
kutsadura-puntu posibleak, eta horien arrazoi potentzialak (materialak nahastea, 
tresnak material ezberdinekin edo prozesuko fase ezberdinetan erabiltzea eta abar) 
zehaztu beharko ditu, baita kutsadura ekiditeko ezarritako mekanismoak ere. 

7 LANGILEAK  
 
Momentu oro, Ezaugarri Teknikoen Agiri honetan xedatutako ezaugarri eta 
zuzentarauei zein aurkeztutako eskaintzan xedatutakoari jarraiki, dagokion zerbitzua 
emateko beharrezkoa den langile-kopurua izango du esleipendunak. 
 
Esleipendunak beharrezko giza baliabideak izan beharko ditu kontratuko zerbitzua 
modu eraginkorrean betearazi eta sor daitezken gorabeherei aurre egiteko, esaterako, 
gaixotasun edo istripuengatiko bajei, baimenak, sindikatu-lanak, oporrak eta bestelako 
arrazoiengatiko absentziei; baita espero ez diren bajei eta absentismoari aurre egiteko 
ere.  
 
Zerbitzuaren buru eta arduradun nagusi gisa egongo da kontrataren esparru guztietan 
erabakiak hartzeko nahikoa gaitasun duen pertsona bat, zerbitzua antolatu eta 
egiaztatuko duena. Arduradun teknikoak telefono mugikorra izango du, eta GHKko 
Zerbitzu Teknikoekin zuzeneko hartu-emanak izango ditu. Halaber, lanak errazago 
kontrolatu eta ikuskatzeko ibilgailu bat izango du. Halaber, lanpostuan ez dagoenean 
(oporrak, bajak, bidaiak eta abar direla-eta), ordezko arduradun bat ezarriko da, era 
horretan, momentu oro, kontratatutako lanak kontrolatu eta koordinatzeko arduradun 
tekniko bat edukitzeko. 
 
Arduradun teknikoa eta enpresako zuzendaritza-ordezkariak GHK-k deitzen dituen 
bilera eta lan-saio guztietara joango dira. 
 
Lizitatzaileek organigrama hierarkiko eta funtzional bat aurkeztu beharko dute, bertan 
argi eta garbi azaldu beharko dira atal honetan aipatutako giza baliabide guztiek duten 
ardura-maila. 
 
GHK-k ez du harreman juridiko, lan-harreman edo bestelako harremanik izango 
enpresa esleipenduneko langileek, ez Kontratuaren iraunaldian, ez hura amaitzen 
denean ere. Halaber, enpresaren kontura joango dira Kontratu hau iraungitzeagatik sor 
daitezkeen obligazio, kalte-ordain eta ardurak.  

Gizarte Segurantzari, lan-istripuei eta PFEZari dagozkion lan-obligazio guztiak bete 
beharko ditu enpresa esleipendunak. 

Edonola ere, arrazoi teknikoak edo langileen inguruko arazoak direla-eta, 
esleipendunak esleitutako zerbitzuak emango ezin balitu, GHK enpresak horri aurre 

egin eta beste bitarteko batzuk kontratatu ahal izango ditu zerbitzua bermatzeko. Kasu 
horretan, GHK-k kudeatutako irtenbideen kostu guztia esleipendunak hartuko du bere 
gain. 

8 LAN-ARRISKUEN PREBENTZIOA 
 
Azaroaren 8ko 31/1995 Legeak, Laneko Arriskuen Prebentzioari buruzkoak (269. BOE, 
1995eko azaroaren 10ekoa), urtarrilaren 17ko 39/1997 Errege Dekretuak,  Prebentzio 
Zerbitzuen Araudia onartzen duenak (27. BOE; 1997ko urtarrilaren 31koa) eta laneko 
Segurtasun eta Osasunaren inguruan indarrean dagoen gainerako legedia bete 
beharko du enpresa esleipendunak. 
Gipuzkoako Hondakinen Kudeaketak (GHK) prebentzio-esparru horren inguruan 
egokitzat deritzon dokumentazioa eska diezaioke enpresa esleipendunari, GHK-k 
entregatutako biohondakina tratatuko duten bai makineriari buruz, bai prozesuan lan 
egingo duten langileen lan-arriskuen prebentzioari, segurtasunari eta higieneari buruz 
ere. 

9 EKIPO MUGIKORRAK 
 
Zerbitzua behar bezala emateko beharrezko bitarteko material guztiak eman beharko 
ditu esleipendunak. 
 
Zerbitzua emateko erabiltzen diren bitarteko materialen bitartez, momentu oro bermatu 
beharko da lan-plana zehatz-mehatz betetzeko adinako marjina dagoela, baita sor 
daitezkeen gorabeherak konpontzeko marjina dagoela ere. 
 
Lizitatzaileek, beren eskaintzetan zehaztu beharko dute zerbitzu ezberdinetan zein 
material mugikor erabiliko duten. Halaber, argi eta garbi adierazi beharko dute 
zerbitzua behar bezala emateko beharrezko materiala zein den, baita erreserbako 
materiala zein den ere, hau da, gehienetan erabiltzen ez den arren, matxurarik badago, 
edo lan-jarioa nabarmen areagotzen bada, kasu horretan erabiliko litzatekeen 
materiala. 
 
Zerbitzua emateko erabiliko den material guztia zehaztu beharko dute lizitatzaileek, eta 
material horiei buruzko ezagutza hobea izateko beharrezkotzat jotzen dituzten datu 
guztiak zehaztuko dituzte. 
 
Esleipendunak zerbitzu horietan erabiliko den material guztia prebentzioko artapen-
planaren barne eduki beharko du derrigorrez, eta plan horretan zehaztu beharko du 
materialak noiz koipeztatu eta egiaztatuko diren, baita noizean behineko artapen-lanak 
noiz egingo diren, besteak beste. 
 
Esleipendunaren betebeharra izango da beharrezko kontserbazio, artapen eta 
konponketa-lanak egitea, era horretan, zerbitzua beti baldintza ezin hobeagoetan 
emateko. 
 
Halaber, esleipendunak kaxa, lur mugikor eta bestelako elementuen garbiketa egiteko 
beharrezkoak diren bitarteko material eta mekanikoak eduki beharko ditu bere 
instalazioetan. 

Ekipo mugikorren CE ziurtagirien kopia bat atxiki beharko du. 
 
Biohondakinaren tratamenduan parte hartzen duten makina eta langile guztiek 
legediak xedatutako segurtasun-baldintza bete beharko dituzte, eta beharrezkoa bada, 
Administrazio Klausula Zehatzen Agirian zehaztutako seguruak indarrean eduki 
beharko ditu. 

10 KONTROL SISTEMAK  
 
GHK-k zerbitzuaren egiaztapen eta jagoletza-funtzioak beteko ditu, eta beraz, edozein 
momentu edo lekutan egokitzat jotzen dituen egiaztapenak egin ahal izango ditu. GHK-
k, egindako egiaztapenen arabera, agindu eta jarraibide zehatzak eman ahal izango 
ditu, eta esleipendunak horiek derrigorrez bete beharko ditu. 
 
Lizitatzaileek gailu bizkorrak aurreikusi beharko dituzte, GHKri egindako lanen 
justifikazioa emateko, eta GHK-k kontratatutako zerbitzuaren inguruan eska ditzakeen 
kontrolak behar bezala egiteko, proposatutako baliabideak esleituz eta eskainitako 
emaitzak lortuz. 
 
Gainera, esleipendunak momentu oro komunikazio-sistema bizkor eta eraginkorra 
bermatzeko beharrezkoak diren bitartekoak eduki beharko ditu eskuragarri (telefonoa, 
mugikorra, posta elektronikoa eta abar). 
 
Hilean behin, N hileko lehen astean, esleipendunak N-1 hilabetean garatutako 
jardueraren hileko txosten oso eta xehatua aurkeztu beharko du, eta bertan, gutxienez 
informazio hau agertu beharko da: 
 

‐ Plantan prozesatutako biohondakinari buruzko datuak; 
o Sarrera egun eta ordua  
o Ibilgailuaren matrikula 
o Biohondakinaren jatorria 
o Pisuak; gordina/tara/garbia 

‐ Desegokien presentziagatiko gorabeherak 
‐ Prozesuari buruzko datuak;  

o sorten identifikazioa; biohondakinaren eta egokitzailearen kopuru eta 
jatorriak 

o Hartzidura-fasearen eraginkortasuna 
o Tenperaturak, iraulketak 
o Hezetasunaren kontrola, aireztapena, C/N erlazioa 

‐ Konpostaren irteera-datuak 
 

Hileko txosten horrekin batera, pisaketen agiriak eta GHK-k esleipendunaren 
instalazioetara egindako biohondakin-bidalketa guztien fakturak aurkeztuko ditu, azken 
horiek GHK-k izendatutako garraiolariak sinatuta. 
 
Edonola ere, GHK-k zerbitzuari buruz eskatzen dituen informazio eta datu guztiak 
entregatuko ditu esleipendunak, betiere GHK-k zehaztutako formatu eta 
maiztasunarekin. 

Edozein momentutan, GHK-k eskatutako edozein dokumentu aurkeztu beharko du 
esleipendunak, bereziki gizarte segurantza, lan-istripu, aseguru-poliza eta abarrei 
buruzkoak. 

ERANSKINAK 

I. ERANSKINA- BIOHONDAKINAREN KARAKTERIZAZIOA 

 
2011 karakterizazioen batez bestekoa 
 

2,59%
3,05%

88,66%
4,41%

98,71%
0,01%
0,07%
0,54%
0,54%
0,02%
0,13%
1,29%

n=90

Nota: biorresiduo PaP y 5º contenedor. Caracterizaciones realizadas por Novotec y Applus

SUBFRACCIÓNFRACCIÓN

BRICKS

RESTO DE COMIDA BIORRESIDUO

BOLSAS COMPOSTABLES
PODAS Y JARDINERIA

CELULOSA ABSORBENTE

PROMEDIO 
2011

RESTO
TOTAL RECHAZO

RECHAZO

TOTAL BIORRESIDUO

METALES
PAPEL-CARTÓN

PLÁSTICOS
VIDRIO

II. ERANSKINA- BIOHONDAKINAREN KONPOSIZIO FISIKO-KIMIKOA 

 
 
 
 

PARÁMETRO Uds MEDIA 2011 Min Max
MATERIA SECA % 28,7 19 50,3
HUMEDAD % 71,3 49,7 81
pH -- 4,8 4 5,2
Conductividad μS/cm 1:5(p:v) 4.152 2.595 6.000
MO %  s/ms 87,02 81 90
CENIZAS %  s/ms 13,0 10 19
N KJELDAHL %  s/ms 2,36 1,62 2,85
C/N -- 19,4 15 28
n=5

PARÁMETRO Uds Media 2012 Min Max
MATERIA SECA % 24,8 20,3 28,5
HUMEDAD % 76,6 72,9 79,7
pH -- 4,80 4,7 5
Conductividad μS/cm 1:5(p:v) 4.111 1.521 5.755
MO %  s/ms 85,5 78,3 89,2
CENIZAS %  s/ms 14,5 10,8 21,7
N KJELDAHL %  s/ms 2,826 1,91 3,61
C/N -- 16,2 12 23
n=5

2011

2012

III. ERANSKINA-KONPOSTERAKO ESKATZEN DIREN 

BALDINTZA TEKNIKOAK  

 
 

A) PROZESUA 
 
Konpost-prozesu osoan zehar, kalitatea bermatzea. 
 
Biohondakina egokitzaile birrinduarekin batera kudeatuko da, eta nahasketa horretan, 
hezetasun-baldintza, pH baldintza eta C/N harreman egokia bermatuko dira, era 
horretan, konpostatze-prozesua egokia izan dadin. 
 
Konpostatze-prozesuan zehar, beharrezko jarduera guztiek egingo dira, nahasketa 
homogeneizatuko da, teknologia eskuragarriaren arabera, nahasketari tratamendu 
egokia emango zaio (aireztatze behartua eta iraulketak, besteak beste), era horretan, 
higienizaziorako tenperatura egokiak lortzeko. Konposta ontzeko denbora agiri 
honetako baldintzak betetzeko adinakoa izan beharko da.   Lortutako konposta 10 
milimetroko sareak bahetzen duenean, prozesua amaitutzat emango da. 
 

B) KONPOSTA 
 
8247/2005 Errege Dekretua, produktu ongarriei buruzkoa: 
 
6. Multzoa - Zuzenketa organikoa  
 

Materia orgánica total 35%
Humedad entre 30% y 40%
C/N <20

K2O total
Granulometría

C orgánico
N total

P2O5 total

Contenido en nutrientes 
que deben de declararse

Contenido mínimo en nutrientes ( % en masa)

El 90% de las particulas pasaran por malla de 25 mm

Otras informaciones 

pH
Conductiviadad eléctrica

IV. ERANSKINA - Hondakinekin eta bestelako osagai organikoekin egindako produktu 
ongarrietan aplikagarriak diren irizpideak  
 
4- Mikroorganismoen gehienezko kopurua 
 

1) Lehengai eraldatuari, animalia-jatorriko ongarri organikoetako osagai gisa 
erabiltzeko prest dagoenean, higienizazio-prozesu bat egin behar zaio, era 
horretan, 1774/2002 CE Araudian zehaztutako gehienezko mikroorganismo-
zamak gainditzen ez direla bermatzeko. 

2) Jatorri organikoko produktu ongarrietan, behar bezala ziurtatuko da ez direla 
mikroorganismoen gehienezko kopuru hauek gainditzen: 
Salmonella; ez da agertu behar osatutako produktuaren 25 gramotan 
Escherichia coli; <1000 Zenbakirik Probableena (ZP) osatutako produktu-gramo 
bakoitzeko 

 
865/2010 Errege Dekretua, laborantzako substratuei buruzkoa 
 
1.1 Multzoa- Konposta edo 5.1.- Nahasketa-substratua  
 
V. ERANSKINA – Mikrooganismoen eta metal astunen gehienezko kopurua 
laborantzako substratuetan 
 

a) Lehengai eraldatuari, animalia-jatorriko produktu organikoetako osagai gisa 
erabiltzeko prest dagoenean, higienizazio-prozesu bat egin behar zaio, era 
horretan, 1774/2002 CE Araudian zehaztutako gehienezko mikroorganismo-
zamak gainditzen ez direla bermatzeko. 

b) Jatorri organikoko laborantza-substratuetan, behar bezala ziurtatuko da ez 
direla mikroorganismoen gehienezko kopuru hauek gainditzen; 
Salmonella; ez da agertu behar osatutako produktuaren 25 gramotan 
Escherichia coli; <1000 Zenbakirik Probableena (ZP) osatutako produktu-gramo 
bakoitzeko 

 
 
 
Konpostaren ontze-maila; saiakera bidez ziurtatuko da (Solvita, Rottegrade…). 
Prozesuaren bitartez lortzen den konposta onduta egon behar da, bahetu eta bidali 
baino lehen. 

IV. ERANSKINA – DESEGOKIAK DAUDELA JAKINARAZTEKO EREDUA 

 
  

o BIO-HONDAKINAREN 
SARRERA DATA:  

o KOPURUA: 
o BIO-HONDAKINAREN 

JATORRI-MANKOMUNITATEA:  
o ERREUSAREN ZERGATIA:  

%5ean erreusa-frakzioa 
gainditzea  

 

o FECHA DE ENTRADA DEL 
BIORRESIDUO:  

o CANTIDAD:  
o MANCOMUNIDAD DE ORIGEN 

DEL BIORRESIDUO:  
o MOTIVO DEL RECHAZO: 

superar en un 5% la fracción 
rechazo  

 

  

  

  
  

 
         Eta honela jasota gera dadin, 

 

             Para que así conste, 

 
 
 
 

 

 ARGAZKIAK  /  FOTOGRAFIAS 

 ALBARANAK/ALBARANES 

 RESULTADOS CARACTERIZACIÓN/ KARATERIZAZIO EMAITZAK 

V. ERANSKINA LORTZEN DEN KONPOSTAREN BALORIZAZIO ZIURTAGIRIAREN 

EREDUA 

 
 ……………………………jaun/andereak, ……………………………n helbidea duenak 
eta …………………………zenbakidun nortasun agiria duenak,  
……………………………n helbidea duen, …………………………… eta  
……………………………zenbakidun NAN edo IFZ duen .......................... enpresaren 
izenean eta ordezkaritzen, gaitasun juridikoa eta jarduteko gaitasuna dituelarik, 
BIOHONDAKINAREN TRATAMENDUA EGIN ETA KONPOSTA LORTZEKO 
ZERBITZUA ARAUTZEN DUEN ESPARRU AKORDIOA arautzen duten Baldintza 
Ekonomiko eta Administratiboen Agirian eta Baldintza Teknikoen Agirian zehaztutako 
xedapenak kontuan hartuz  
 
ADIERAZTEN DU: 
 
xxxxxxxxxxxxxxxx sorta, XXXX eta XXXX bitartean bildutako biohondakinarekin 
egindakoa, XXXXX prozesu-epearen arabera balorizatu dela, eta horren bitartez lortu 
den konpostak Baldintza Teknikoen Agirian xedatutako ezaugarriak betetzen dituela. 
 
....................................n, 2012ko ...................................ren..........................an. 
 
Sin.: …………………………… 
 
 
 
 
 
 
 
 
 
 
 
 
 
 
 
 
 
 
 
 
 


